
2023 წლის საუკეთესო პრაქტიკის პროგრამაში მონაწილეობაზე
ბოლნისის მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)

„სოციალური პროგრამების მონაწილეობითი დაგეგმვის მიდგომის დანერგვა“

2. თემატიკა:
(გამოცხადებული საკონკურსო თემის დასახელება)

  მუნიციპალური სოციალური პროგრამების მონაწილეობითი დაგეგმვა, მუნიციპალური სოციალური და ჯანდაცვის პროგრამების ეფექტიანობის და ხელმისაწვდომობის გაზრდა;

3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 

2023 წელს ბოლნისის მუნიციპალიტეტსა და საქართველოს ადგილობრივ თვითმართველობათა ეროვნულ ასოციაციას - „ათეას“ (NALAG) შორის გაფორმდა ურთიერთთანამშრომლობის მემორანდუმი. მემორანდუმის თანახმად, ევროკავშირის მიერ დაფინანსებული პროექტის „სოციალური დაცვის გაძლიერება საქართველოში“ ფარგლებში, ჩეხეთის განვითარების სააგენტო საქართველოს ადგილობრივ თვითმართველობათა ეროვნულ ასოციაციასთან თანამშრომლობით ანხორციელებდა  ახალ  ინიციატივას  „სოციალური სერვისების მონაწილეობითი დაგეგმვის დანერგვა საქართველოში“.
4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

ბოლნისის მუნიციპალიტეტი ქვემო ქართლის რეგიონის თვითმმართველ ერთეულს წარმოადგენს, რომელიც რეგიონის ცენტრალურ ნაწილშია განთავსებული. მას აღმოსავლეთით მარნეულის, დასავლეთით - დმანისის, ჩრდილოეთით - თეთრიწყაროს მუნიციპალიტეტები საზღვრავს, სამხრეთით კი სომხეთის რესპუბლიკა ესაზღვრება. 
	2014 წლის მონაცენებით, ბოლნისის მუნიციპალიტეტის მოსახლეობა შეადგენს 53 590 კაცს. მოსახლეობის სიმჭიდროვეა 98 კაცი კვ. კმ-ზე, რაც ქვეყნის საშუალო მაჩვენებელს (67 კაცი/კვ.კმ) საკმაოდ აღემატება. მუნიციპალიტეტში 49 დასახლებული პუნქტია, მათ შორის 1 ქალაქია. ქალაქის მოსახლეობა შეადგენს 12 700 ადამიანს. ბოლნისის მუნიციპალიტეტის გამოირჩევა ეთნიკური მრავალფეროვნებით. მუნიციპალიტეტში ცხოვრობს 16 565 -ქართველი, 33 964-ეთნიკურად აზრერბაიჯანელი, 2 690 - სომეხი, 135-რუსი, 28-ოსი, 1-იეზიდი, 41- უკრაინელი, 125-ბერძენი, 1-ასირიელი და 35 სხვა მოქალაქე.
	მუნიციპალიტეტის ძირითად შემოსავლებს უზრუნველყოფს სოფლის მეურნეობა, მრეწველობა (დაბა კაზრეთში არსებული მადნეულის საწარმო „RMG GOLD”, ღვინის ქარხანა), მცირე მეწარმეობა (ვაჭრობა, საყოფაცხოვრებო მომსახურება) და საჯარო სამსახურები. მუნიციპალიტეტის ბიუჯეტი ადგილობრივი შემოსავლებითა და გამოთანაბრებითი ტრანსფერით ივსება. 
	ბოლნისის მუნიციპალიტეტის მერიის ერთ-ერთ ძირითად პრიორიტეტს მოსახლეობის სოციალური საჭიროებების ხემისაწვდომი სერვისებით უზრუნველყოფა წარმოადგენს, ადგილობრივი ბიუჯეტიდან ფინანსდება და შემმუშავებულია საჭიროებაზე მორგებული არაერთი სოციალური დაცვისა და მხარდაჭერის მუნიციპალური პროგრამები, როგორიცაა: 1. ქრონიკული დაავადებებით დაავადებული ბენეფიციარების მედიკამენტებით უზრუნველყოფა; 2. შშმ პირების დახმარებები. 3. ააიპ სათნოების სახლი; 4. სოციალურად დაუცველი ერთ წლამდე ბავშვების ყოველთვიურად კვებით უზრუნველყოფა; 5. შშმ ბავშვების ლოგოპედის მომსახურების უზრუნველყოფა; 6. „სოციალური დახმარების შესახებ“ საქართველოს კანონით განსაზღვრული ბენეფიციარების მატერიალური დახმარება; 7. სოციალურად დაუცველი ოჯახების გათბობის სეზონზე მატერიალური დახმარებით უზრუნველყოფა; 8. ბინის ქირით უზრუნველყოფა; 9. სოციალურ საცხოვრისებში მცხოვრები ბენეფიციარების კომუნალური გადასახადებით უზრუნველყოფა; 10. სტუდენტთა დახმარებები; 11. სამედიცინო უზრუნველყოფა; 12. 
ომისა და სამხედრო ძალების ვეტერანთა და საქართველოს ტერიტორიული მთლიანობის, თავისუფლებისა და დამოუკიდებლობისათვის საომარი მოქმედებების დროს დაღუპულთა  და დაკარგულთა ოჯახების ერთჯერადი მატერიალური დახმარება; 13. ერთჯერადი მატერიალური დახმარებით უზრუნველყოფა; 14. გარდაცვლილთა სარიტუალო მომსახურების უზრუნველსაყოფად მატერიალური დახმარებით უზრუნველყოფა; 15. სტიქიით დაზარალებული ოჯახების დახმარება; 16. ბავშვთა მხარდაჭერის პროგრამა;  17. მარტოხელა მშობლის ყოველთვიური მატერიალური დახმარებით უზრუნველყოფა; 18. ხანდაზმულთა დღის ცენტრი; 19. შშმ პირთა დღის ცენტრი „განთიადი“.
	მუნიციპალური სერვისების გაუმჯობესების მიზნით მუნიციპალიტეტის მერია ჩართულია ევროკავშირის მიერ დაფინანსებულ არაერთ პროექტში.

5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

          ბოლნისის მუნიციპალიტეტის ეკონომიკური განვითარების გეგმის პრიორიტეტებია: სოფლის მეურნეობა, სოფლის მეურნეობის გადამამუშავებელი მრეწველობა, ასევე ქვის მოპოვება-გადამუშავების გაფართოება და ტურიზმის განვითარება.
           ბოლნისის მუნიციპალიტეტის ტერიტორიაზე, კერძოდ დაბა კაზრეთში ფუნქციონირებს სპილენძის კონცენტრატების მწარმოებელი კომპანია სს „RMG  COPPER“. კომპანიის მიერ გამოშვებული პროდუქცია მსოფლიო ბაზარზე მაღალი კონკურენტუნარიანობით გამოირჩევა, შესაბამისად სს  „RMG  COPPER“ საქართველოს ლოდერ ექსპორტიორთა შორის ადგილს ღირსეულად ინარჩუნებს.
               დაბა კაზრეთში ასევე ფუნქციონირებს შ.პ.ს. “RMG Gold”, რომელიც ერთადერთი ოქროს მწარმოებელი კომპანიაა საქართველოში. 
	 აღნიშნული კომპანიები ადგილობრივი მოსახლეობის დამსაქმებელს და ადგილობრივი ბიუჯეტის შემოსავლის უმთავრეს წყაროს წარმოადგენენ.
 ბოლნისის მუნიციპალიტეტის მერია ადგილობრივი თვითმართველობის უფლებამოსილებას ახორციელებს ადგილობრივი საბიუჯეტო შემოსავლების ხარჯზე, რაც იმას ნიშნავს, რომ არ ვიღებთ ცენტრალური ბიუჯეტიდან გათანაბრებით ტრანსფერს. გამომდინარე აღნიშნულიდან მუნიციპალიტეტის მყარი საბიუჯეტო მდგომარეობა განაპირობებს ჩვენს ეკონომიკურ დამოუკიდებლობას და სტაბილურობას, რაც გვაძლევს საშუალებას გვქონდეს საჭიროებაზე მორგებული, სოციალური პროგრამების ფართო სპექტრი. 


6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)
„ბავშვთა უფლებათა კოდექსის“, „სოციალური მუშაობის შესახებ“ და შეზღუდული შესაძლებლობის მქონე პირთა უფლებების შესახებ“ საქართველოს კანონის თანახმად, გაიზარდა მუნიციპალიტეტის, როგორც მოსახლეობასთან ყველაზე ახლოს მდგომი ხელისუფლების ფუნქცია და როლი ადგილობრივი მოსახლეობის სოციალური დაცვის სფეროში. შესბამისად, ადგილობრივი თვითმართველობა გახდა ერთ-ერთი მნიშვნელოვანი აქტორი სოციალური პოლიტიკის ერთიან ეროვნულ სისტემაში. საჭიროებაზე მორგებული დაგეგმვის მეთოდოლოგიური ინსტრუმენტების შემუშავებისა და პრაქტიკაში დანერგვის გარეშე, შეუძლებელი იქნება მუნიციპალიტეტებში ეფექტიანი და ადგილობრივი მოსახლეობის საჭიროებებზე ორიენტირებული სოციალური პოლიტიკის გატარება. შესასრულებელი ამოცანების სწორად განსაზღვრისთვის აუცილებელია, რომ მუნიციპალიტეტის ფლობდეს სრულ, სანდო და გარკვეული პერიოდულობით განახლებად ინფორმაციას მიზნობრივი ჯგუფის საჭიროებათა შესახებ. სწორედ ასეთი ინფორმაციის მიღების შესაძლებლობას იძლევა საჭიროებათა კვლევა. საჭიროებათა კვლევა არის მონაწილეობითი დაგეგმვის პროცესის ნაწილი, რომლის მიზანია მოწყვლადი ჯგუფებისა და ადგილობრივი თემის საჭიროებათა გამოვლენა და იგი წარმოადგენს მტკიცებულებებზე დამყარებული სოციალური პოლიტიკის საფუძველს. საჭიროებათა კვლევა უზრუნველყოფს ადგილობრივი სოციალური პოლიტიკისა და მუნიციპალირი სოციალური პროგრამების დაგეგმვის მიზნით მოწყვლადი სამიზნე კატეგორიების საჭიროებათა გამოვლენას.

7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

მოგახსენებთ, რომ ბოლნისის მუნიციპალიტეტის მერიის ერთ-ერთ ძირითად პრიორიტეტს ჩვენი მოსახლეობის სოციალური საჭიროებების ხელმისაწვდომი სერვისებით უზრუნველყოფა წარმოადგენს, სწორედ ამიტომ ადგილობრივი ბიუჯეტიდან ვაფინანსებთ და შემუშავებული გვაქვს საჭიროებაზე მორგებული არაერთი სოციალური დაცვისა და მხარდაჭერის მუნიციპალური პროგრამები. ამასთანავე გამომდინარე  თანამედროვე მოთხოვნებიდან სოციალური პროგრამების სერვისების გაუმჯობესების მიმართულებით მაღალკვალიფიციურ ექსპერტებთან ერთად ჩართული ვართ ევროკავშირის მიერ დაფინანსებულ არაერთ პროექტში  ერთ-ერთი მათგანია „სოციალური დაცვის გაძლიერება საქართველოში“, რომელსაც  ახორციელებს ჩეხეთის განვითარების სააგენტო საქართველოს ადგილობრივი თვითმართველობათა ეროვნულ ასოციაციასთან თანამშრომლობით და მისი მიზანია ხელი შეუწყოს ჩვენს მუნიციპალიტეტში სოციალური პროგრამების მონაწილეობითი დაგეგმვის მიდგომის დანერგვას. ექსპერტთა გუნდი მუშაობდა ჩვენთან ერთად, რათა დაგვხმარებოდნენ მუნიციპალური სოციალური პროგრამებისთვის სამიზნე ჯგუფების იდენტიფიცირებაში, საჭიროებების გამოვლენასა და ადგილობრივი თემის ჩართულობით პროგრამების დაგეგმვაში.
პირველ ეტაპზე, შევქმენით ბოლნისის მუნიციპალიტეტში ადგილობრივი სოციალური პოლიტიკისა და    მუნიციპალური სოციალური პროგრამების დეგეგმვის მიზნით მოწყვლადი სამიზნე კატეგორიების კვლევის სამუშაო ჯგუფი, რომელსაც დაევალა ადგილობრივი სოციალური პოლიტიკისა და მუნიციპალური სოციალური პროგრამების დეგეგმვის მიზნით მოწყვლადი სამიზნე კატეგორიების  საჭიროებათა კვლევის ჩატარება.
ასევე ჩართული ვართ ევროკავშირის ევროკავშირის მხარდაჭერილი პროექტის - "სამოქალაქო საზოგადოების გაძლიერება ინკლუზიური და მწვანე პოსტ-კოვიდ აღდგენისთვის" ფარგლებში, რომელსაც ახორციელებს CENN პარტნიორ ორგანიზაციებთან ერთად და უზრუნველყოფს სამოქალაქო საზოგადოების ორგანიზაციებისა და ადგილობრივი თვითმართველობის ორგანოების თანამშრომლობას სოციალური სერვისების მიწოდების ხარისხის გაუმჯობესებაში. აღნიშნული პროექტის ფარგლებში შექმნილია მრავალაქტორული სამუშაო ჯგუფი, რომელიც შედგება მუნიციპალიტეტის მერიის შესაბამისი სამსახურების, სოციალური მომსახურეობის სააგენტოს თანამშრომლებისგან და არასამთავრობო ორგანიზაციების წარმომადგენლებისგან. სამუშაო ჯგუფის მიერ ბოლნისის მუნიციპალიტეტის მერიის სოციალური და ჯანდაცვის სამსახურს მიეცა რეკომენდაცია, რომ კვლევა ჩატარებულიყო შშმ ქალების, შშმ ბავშვების, ღარიბი ბავშვიანი ოჯახების, მარტოხელა მშობელის და  სოციალურად დაუცველი მრანალშვილიანი ოჯახების საჭიროებებზე.
ბოლნისის მუნიციპალიტეტში ადგილობრივი სოციალური პოლიტიკისა და    მუნიციპალური სოციალური პროგრამების დეგეგმვის მიზნით მოწყვლადი სამიზნე კატეგორიების კვლევის სამუშაო ჯგუფმა შეიმუშავა საჭიროებათა კვლევის ეტაპების კალენდარი (სავარაუდო), სადაც დეტალურად გაწერა (შემჭიდროვებულ ვადებში) შესასრულებელი სამუშაოების ვადები. მოიძია სტატისტიკური მონაცემები და მოახდინა მათი ანალიზი. მოიწვია ბოლნისის მუნიციპალიტეტის ადმინისტრაციულ ერთეულებში მერის წარმომადგენლები, რომლებსაც დაევალათ სამიზნე ჯგუფების იდენტიფიცირება და შესაბამისი ინფორმაციის პირველადი აღრიცხვის ფურცლებში შეტანა.
ჩაატარა საინფორმაციო კამპანია ადმინისტრაციულ ერთეულებში პროექტის შესახებ და ასევე ინფორმაცია განთავსდა გაზეთ ბოლნისში პროექტის მიზნების და ამოცანების შესახებ.
საჭიროებათა კვლევის სამუშაო ჯგუფმა შეკრიბა მერის წარმომადგენლების მიერ მოწოდებული იდენტიფიცირებული სამიზნე ჯგუფები (სულ 650 მებეფიციარი, მათ შორის 1. შშმ ქალი - 158; 2. შშმ ბავში - 105; 3. ღარიბი ბავშიანი ოჯახი - 163; 4, მარტოხელა მშობელი - 36; 5. სოციალურად დაუცველი მრავალშვილიანი ოჯახი - 188;) და დეტალურად გააცნო მათ მოკლე ინსტრუქცია ინტერვიუერისათვის.
ჩატარდა საჭიროებათა  კვლევა სამიზნე ჯგუფების წარმომადგენლებთან.
შედგა ფოკუს ჯგუფი (ყველა სამიზნე ჯგუფთან ცალ-ცალკე) ქ. ბოლნისში და საჯარო და არასამთავრობო ორგანიზაციების წარმომადგენლებთან.
დახარისხდა საჭიროებათა კვლევის შედეგად მიღებული მონაცემები (ადმინისტრაციული ერთეულებიდან).
5 ოქტომბერს გაიმართა საჭიროებათა კვლევის საჯარო განხილვა სადაც სამიზნე კატეგორიებთან და სათავრობო თუ არასამთავრობო სექტორთან ერთად დავსახეთ სამომავლო გეგმები.
მიმდინარეობს ყოველდღიური მუშაობა, დეტალურად იქნას გაწერილი საჭიროებები პროგრამებში, რათა ბიუჯეტში გათვლილი თითოეული თეთრი ზუსტად იოყოს მორგებული მათი სოციალური ეკონომიკური მგომარეობის გაუმჯობესებაზე.
კვლევაში რესპოდენტების სახით მონაწილე საჯარო და არასამთავრობო სექტორის წარმომადგენლები

1. სსიპ „სოციალური მომსახურეობის სააგენტოს“ ბოლნისის სოციალური მომსახურეობის რაიონული ცენტრი;
2. სსიპ „სახელმწიფო ზრუნვისა და ტრეფიკინგის მსხვერპლთა, დაზარალებულთა დახმარების სააგენტო“-ს მეურვეობა-მზრუნველობის და მხარდაჭერის სერვისების დეპარტამენტის ბოლნისის რაიონული ცენტრი;
3. ა(ა)იპ „ბოლნისის მუნიციპალიტეტის სკოლამდელი აღზრდისა და მეთოდური კოორდინაციის დაწესებულება“;
4. ბოლნისის საგანმანათლებლო რესუსრცენტრი;
5. ა/ო „ქალი და სამყარო“;
6. ა/ო „ნეკერი“;
7. ა/ო „სამოქალაქო პლათფორმა“;
8. ა/ო „ენის სახლი“;

8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

ბოლნისის მუნიციპალიტეტის სოციაlური პროგრამა განკუთვნილია ყველა კატეგორიის და საჭიროების მქონე მოქალაქეებისთვის. ამ ეტაპზე ვფიქრობსთ შევქმნათ საჭიროებაზე მორგებული სერვისები. ჩართული ვართ არაერთ ევროკავშირის მიერ დაფინანსებულ პროექტებში სადაც მაღალკვალიფიციურ ექსპერტებთან ერთად დეტალურად გავდივართ აღნიშნულ საჭიროებებს და იმედი მაქვს მომდევნო წელში შევთავაზებთ ჩვენს ბენეფიციარებს საჭიროებაზე მორგებულ სოციალურ სერვისებს.

9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)
 	ჩვენი მუნიციპალიტეტისთვის უმნიშვნელოვანესია უზრუნველყოს  მოქალაქეთა ფართო სპექტრის  მონაწილეობა ბიუჯეტის შემუშავების პროცესში,, რომელშიც უშუალოდ ჩართულნი არიან სამიზნე ჯგუფის წარმომადგენლები. ამისთვის იქმნება ღია სადისკუსიო სივრცე, სადაც საჯარო განხილვების გზით განისაზღვრება თუ რისთვის უნდა დაიხარჯოს მუნიციპალური ბიუჯეტიდან წინასწარ გამოყოფილი სახსრები, ხოლო მოგვიანებით კი ფასდება დაგეგმილი სამუშაოების მიმდინარეობა, შესრულების ხარისხი და განხორციელებული პროექტების ეფექტიანობა. არღიშნული  მიდგომების საშუალებით გადაწყვეტილების მიღების პროცესში საზოგადოების შეხედულებები, საჭიროებები და ღირებულებები უფრო სრულადაა  გათვალისწინებული. შესაბამისად, მონაწილეობითი ბიუჯეტირება ორიენტირებულია ადგილობრივი თვითმმართველობის საქმიანობაში მოქალაქეთა მონაწილეობის გაძლიერებისკენ, რათა მათ მუნიციპალიტეტის მხარდაჭერით, მაგრამ დამოუკიდებლად და საკუთარი პასუხისმგებლობით, მიიღონ მონაწილეობა ადგილობრივი მნიშვნელობის საჭირობოროტო საკითხების თაობაზე გადაწყეტილებების მიღებაში. მონაწილეობითი ბიუჯეტირების მიზნებს თვითმმართველობის განხორციელების პროცესში მოქალაქეთა უშუალო მონაწილეობის მექანიზმის ინსტიტუციონალიზაცია, მოქალაქეთა საჭიროებებზე დაფუძნებული ბიუჯეტის შემუშავება და საბიუჯეტო პროცესის გამჭვირვალობისა და ანგარიშვალდებულების ხარისხის ამაღლება წარმოადგენს. შესაბამისად, მონაწილეობით ბიუჯეტირებაში მოიაზრება ისეთი ამოცანები, როგორებიც არის: საზოგადოების მონაწილეობის ზრდა გადაწყვეტილებათა მიღების პროცესში; საზოგადოებრივი ცოდნის გაუმჯობესება საჯარო სერვისების რესურსების განაწილების საკითხებზე; ხარჯების გაწევის თაობაზე გადაწყვეტილებების მიღება, რომლებიც უფრო სამართლიანი იქნება და უკეთესად ასახავს საზოგადოების საჭიროებებს. მონაწილეობითი ბიუჯეტირების ამოცანაა მოქალაქეებმა საკუთარი პასუხისმგებლობით, თავიანთი შესაძლებლობების გაძლიერებითა და საზოგადოებრივ პროცესებში მონაწილეობით უზრუნველყონ მათ მიერ მუნიციპალური ბიუჯეტის ნაწილის განკარგვა მუნიციპალიტეტის მოსახლეობის ინტერესების მაქსიმალური გათვალისწინებით. ჩვენს მუნიციპალიტეტს გათავისებული აქვს ასეთი მიდგომების მნიშვნელობა  და 2024 წლის ბიუჯეტის პროექტში  გათვალისწინებული გვაქვს 1500000ლარი მოსახლეობის ინციატივების მხარდასაჭერად. 
წარმატების განმსაზღვრელი ფაქტორებია:
1, ფინანსების განკარგვა მოხდება არა ბიუროკრატიის სასარგებლოდ, არამედ ადგილობრივი მოსახლეობის საჭიროებებისა და მოთხოვნების გათვალისწინებით; 
2.  საჯარო რესურსების მკაფიო კრიტერიუმებზე დაყრდნობით  უზრუნველყოფილი იქნება   არსებული ფინანსური რესურსების მოქალაქეთა  საჭიროებაზე მორგებული  განაწილება და ყაირათიანი ხარჯვა; 
3. ხელს შეუწყობს  სოციალური თანასწორობის უზრუნველყოფას ყველა დაინტერესებული მხარის მაღალი დონის ჩართულობთ;
4.  გაზრდის  მოქალაქეებში საჯარო მმართველობის მიმართ ლეგიტიმურობისა და ნდობის გრძნობათა გაღვივებას;
5.   გადაწყვეტილებათა მიღების პროცესის გამჭვირვალობა და საჯარო მმართველობის გაუმჯობესების  გარანტიაა.
6.  კარგი მმართველობის პრინციპებზე დაყრდნობით   უზრუნველყოფილი იქნება საჯარო მმართველობის კიდევ უფრო  ეფექტური სისტემის შექმნა, რომელიც თავის მხრივ ორიენტირებული იქნება მოქალაქეების ინტერესების დაკმაყოფილებაზე და უზრუნველყოფს საჯარო პოლიტიკის შედეგების მდგრად გაუმჯობესებას. 


10. საკრებულოს როლი:

როგორც მოგეხსენებათ, საკრებულოს საქმიანობის ძირითადი განმსაზღვრელი ფაქტორია სამართლებრივი ხასიათის სრულყოფა. რაც თავის მხრივ განსაზღვრავს საკრებულოს მიზნობრივი ორიენტირის და მის უფლებამოსილებას მიკუთვნებული საკითხების ობიექტურად და ოპტიმალურად გადაწყვეტის საფუძველს. ეს პრინციპები აერთიანებს ერთის მხრივ ადგილობრივ თვითმართველობის განხორციელების, ხოლო, მეორე მხრივ კოლეგიალური ადმინსტრაციული ორგანოს საქმიანობის პრინციპებს. საკუთარი უფლებამოსილების განხორციელებისას ადგილობრივი მოსახლეობის ინტერესების შესაბამისად. ამდენად, ამ პრინციპის რეალიზება გულისხმობს იმ მექანიზმების არსებობას, რომლებმაც უნდა დაიცვას მის მიერ მიღებული გადაწყვეტილებების საფუძველზე ჩვენი მოქალაქეები. ადგილობრივი ხელისუფლების ერთიანობის პრინციპი უზრუნველყოფს თითოეული მოქალაქის საჭიროებაზე მორგებულ გადაწყვეტილებების მიღებასა და განხორციელებას.  ეს პრინციპი გულისხმობს თვითმმართველობის წარმომადგენლობით და აღმასრულებელ ორგანოთა ერთიან ორგანიზმად არსებობას, რაც  თავის მხრივ  ქმნის ნიადაგს საქმიანობის წარმატებულად განხორციელებისათვის. რა თქმა უნდა ერთიან ორგანიზმად არსებობა არ გამორიცხავს კრიტიკას  განხილვას და შენიშვნებს, რაც კოლეგიალურად შესაბამის სტრუქტურული ერთეულების მიერ განიხილება  და გადაწყვეტილება მიიღება მხოლოდ  საკითხის ბოლომდე დახვეწისა და კონკრეტულ საჭიროებაზე მორგების შემდეგ.
ბოლნისის მუნიციპალიტეტი აქტიურად  იხილავდა საკრებულოს შესაბამის ფრაქციებსა და კომისიებში  საუკეთესო პრაქტიკის კონკურშში მონაწილეობისათვის საკითხების შერჩევის საქმეს  და მათი დამოკიდებულება   და შეფასება  იყო  კოლეგიალური რამეთუ  ყველა საჭიროება რაც  შერჩეულ სამიზნე ჯგუფების  მიმართებაში  გამოიკვეთა მეტად მნიშვნელოვანია, რადგანაც ვაცნობიერებთ პასუხისმგებლობას  ჩვენი მოსახლეობის  წინაშე და  ერთობლივად ვზრუნავთ  ამ ( და სხვა უამრავი) საჭიროებების  სწრაფ  და სწორ გადაწყვეტილებების მიღებაზე  .

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 

12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 

ბოლნისის მუნიციპალიტეტის მერიის ბავშვის დაცვისა და მხარდაჭერის განყოფილების უფროსი ლელა კვირკაშვილი (Tel: 599859845; Email: lela.kvirikashvili@gmail.com)
· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.

ბოლნისის მუნიციპალიტეტის მერიის სოციალური და ჯანდაცვის სამსახურის ბავშვის დაცვისა და მხარდაჭერის განყოფილების სოციალური მუშაკი სალომე წიქორიძე (Tel: 596117780; Email: salome.tsiqoridze@gmail.com)

13. თანდართული დოკუმენტების/მასალების სია 
გთხოვთ განაცხადს თან დაურთოთ:
1. მემორანდუმი
2. ბრძანება (სამუშაო ჯგუფის შექმნის შესახებ)
3. სამუშაო ჯგუფის სხდომების დასწრების ფურცლები
4. ფოკუს-ჯგუფებში მონაწილეთა დასწრების ფურცლები
5. ანგარიში
6. მუშაობის პროცესის ამსახველი ფოტო და ვიდეო მასალა



განაცხადის მიღების ვადაა 2023 წლის 10 ოქტომბერი- 17 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge
